Ա Մ Փ Ո Փ Ա Թ Ե Ր Թ
«Գյուղատնտեսության ոլորտին տրամադրվող վարկերի տոկոսադրույքների սուբսիդավորման  ծրագրին հավա​նու​թյուն տալու մա​սին» Հայաստանի Հանրապետության կառավարության արձանագրային որոշման նախագծի վերաբերյալ շահագրգիռ նախարարությունների կողմից ստացված առարկությունների և առաջարկությունների, դրանց ընդունման կամ չընդունման վերաբերյալ
	Առարկության, առաջակության հեղինակը,

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կա​ռա​​վարման և զար​գաց​ման նախարարություն (նախարարի 21.07.2017թ.                      N 01/24/4625-17

 գրու​թյուն)
	Առաջարկվում է Նախագծի հավելվածով ներկա​յացված Գյուղատնտեսության ոլորտին տրամա​դրվող վարկերի տոկոսադրույքների սուբսիդա​վորման ծրա​գրի.

· IV բաժնի 15-րդ կետում՝

· 2-րդ ենթակետի «հետագա տարիներին» բառերը փոխարինել «մինչև 2021 թվականը» բառերով,​


	Ընդունվել է: Կատարվել է համապատասխան փոփոխություն:


	IV բաժնի 15-րդ կետում 2-րդ ենթակետի «հետագա տա​րի​ներին» բառերը հանվել է` հաշվի առնելով, որ ծրագրի տևո​ղու​թյու​նը սահմանվում է միջնաժամկետ ծախսային ծրագրով և «Բյուջեի մասին» ՀՀ օրենքով:

	
	- 4-րդ ենթակետի «Գյուղատնտեսության զարգացման հիմնադրամը (այսուհետ Հիմնադրամ)» բառերը համապատասխանեցնել տվյալ պարբերության բովանդակությանը:
	Ընդունվել է: Կատարվել է համապատասխան փոփոխություն:
	4-րդ ենթակետից հանվել է  «Գյուղատնտեսության զար​գաց​ման հիմնադրամը (այսու​հետ Հիմնադրամ)» բառերը:

	
	· Վերջին էջում ներկայացված աղյուսակի վերնագրում «մինչև 7 տարի» բառերը փոխարինել «մինչև 5 տարի» բառերով:

	Ընդունվել է: Կատարվել է համապատասխան փոփոխություն:
	Վերջին էջում ներկայացված աղյուսակի վերնագրում «մինչև 7 տարի» բառերը փոխարինվել է «մինչև 5 տարի» բառերով

	ՀՀ տնտեսական զար​գացման և ներդրում​ների նախարարություն (նախարարի 21.07.2017թ.                      N 01/24/4625-17

 գրու​թյուն)
	· Առաջարկում ենք Նախագծում կամ Նախագծի 4-րդ գլխի 16-րդ կետում հստակեցնել վարկի օգտագործման ոչ նպատակային համարվող դեպքերը։

	Ընդունվել է: Կատարվել է համապատասխան լրացում:


	Նախագծի IV գլխի 16-րդ կետի 1-ին ենթակետում «նպատակային» բառից հետո լրացվել է «(ագրոպարենային ոլորտում չընդգրկվող բնագավառներ)» բառերը

	
	Սույն գլխի 16-րդ կետի 6-րդ ենթակետում առաջարկում ենք նշել վարկառուի կողմից վարկի ոչ նպատակային օգտագործման և կեղծ տեղե​կատվություն տրամա​դրելու դեպքերում մինչ այդ պահը տրամադրված սուբսիդավորման ենթակա գումարի՝ Ֆինանսական կառույցի կողմից ՀՀ ԿԱ «Գյուղական տարածքների տնտեսական զարգացման ծրագրերի իրականացման գրասենյակ» պետական հիմնարկի գյուղական ֆինան​սա​վորման կառույցին վերադարձման ժամկետները։
	Ընդունվել է: Կատարվել է համապատասխան փոփոխություն:


	16-րդ կետի 6-րդ ենթակետում «Ֆինանսական կառույցը» բառերից հետո լրացվել է «եռամսյա ժամկետում» բառերով:

	ՀՀ կենտրոնական բանկ (Բանկի նախագահի տեղակալի  27.07.2017թ. N 16.3-07/0354-17 գրություն)
	Հայտնում ենք Ձեզ, որ «Գյուղատնտեսության ոլորտին տրամադրվող վարկերի տոկոսադրույքների սուբսիդա​վորման ծրագրին հավանություն տալու մասին» ՀՀ կա​ռավարության որոշման նախագծում (այսուհետ` Նախագիծ) ներկայացված միջոցառումները ընդհանուր առ​մամբ ընդունելի են: Միաժամանակ, կարծում ենք, որ նշված միջոցառումների իրականացման անհրաժեշ​տությունը պայմանավորված է գյուղատնտեսության ոլորտում տնտեսական գործունեության յուրահատուկ խնդիրներով, մասնավորապես` ներհատուկ բարձր 
իսկ վարկային միջոցների ցածր հասանելիությունը և մատչելիությունը միայն բարձր բիզնես ռիսկի հետևանքն է: Ստորև Ձեզ ենք ներկայացնում նաև Նախագծով սահմանված միջոցառումների վերաբերյալ այլ դիտողություններ և առաջարկություններ.

1. Նախագծի «Ծրագրի նկարագիրը» մասի 15-րդ կետի 4-րդ ենթակետն ունի հստակեցման կարիք, քանի որ նշված մասի երկրորդ նախադասությունն անավարտ է և անհասկանալի («Գյուղատնտեսության զարգացման հիմնադրամը (այսուհետ` Հիմնադրամ)),
	Ընդունվել է: Կատարվել է համապատասխան փոփոխություն:


	Նախագծի «Ծրագրի նկարա​գիրը» մասի 15-րդ կետի 4-րդ ենթակետից հանվել է  «Գյու​ղա​տնտեսության զար​գաց​ման հիմնադրամը (այսու​հետ Հիմ​նա​դրամ)» բառերը:

	
	2. Նախագծի «Ծրագրի նկարագիրը» մասի 15-րդ կետի 4-րդ ենթակետի վերաբերյալ հայտնում ենք հետևյալը. Վարկերի տոկոսադրույքները և այլ պարտադիր վճարները բանկերը սահմանում են` հաշվի առնելով ներգրավված միջոցների տոկոսա​դրույքը, բանկային միջնորդության ծախսերը, գյուղա​ցիական տնտեսության և/կամ բիզնես նախագծերի ռիս​կերը, շուկայի իրավիճակը և այլն: Այս համա​տեքստում, կարծում ենք, որ ծրագրի ներքո առա​ջարկ​վող գյուղացիական վարկերի փաստացի տոկո​սադրույքի սահմանափակումը նպատակահար​մար չէ, հատկապես երբ այն նաև համաչափ չէ շուկայական տնտեսվարման տրամաբանությանը:

	Ընդունելի է:

Սակայն հաշվի առ​նե​լով, որ 2011թ. գոր​ծող ծրագրով 2011 թվա​կանի մարտի 31-ի ՀՀ կառավարու​թյան  որոշմամբ            (N 349-Ն) սահման​ված է 14% տոկոսա​դրույք, նոր ծրա​գրով նպա​տակ է դրված վարկե​րի տրա​մադրման պայ​մանների բարե​լավմամբ ագրո​պա​րենային ոլորտում մի շարք դրական արդյունքների ապա​​հովումը, հե​տևաբար վարկի տոկոսադրույքի առավելագույն չա​փը փոփոխման չի ենթարկվել:
	

	
	3. Նախագծի «Ծրագրի նկարագիրը» մասի 15-րդ կետի 7-րդ ենթակետով սահմանվում է, որ տոկո​սա​դրույքի և մայր գումարի համար կարող են սահմանվել արտոնյալ ժամկետներ: Հաշվի առնելով նմանատիպ միջոցառումներից բխող բարձր ռիսկերը (հատկապես` տոկոսավճարների դեպքում) և վարկատու կազմակե​ր​պությունների ռիսկերի կառավարման համակար​գերում այդ ռիսկերի պատշաճ ներառման անհրաժեշ​տությունը` կարծում ենք, որ նման միջոցառումները կա​րող են սահմանվել բացառապես վարկատու կազ​մա​կերպությունների հայեցողությամբ:
	Ընդունվել է: Կատարվել է համապատասխան փոփոխություն:


	15-րդ կետի 7-րդ ենթակետում «մայր գումարի համար» բառերից հետո լրացվել է «Ֆինանսական կառույցի կողմից» բառերը:

	ՀՀ ֆինանսների նա​խա​րա​րություն (նախարարի                       03.08.20172. N 01/29/14157-17 գրու​թյուն)
	«Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրին հավա​նություն տալու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտ​նում ենք հետևյալը.  

· Նախագծի 1-ին կետով նախատեսվում է հաս​տա​տել գյուղատնտեսության ոլորտին տրա​մադրվող վար​կե​րի տոկոսադրույքների սուբսիդա​վորման ծրագիրը (այսուհետ` Ծրագիր): Մինչդեռ` ներկայացված ծրագրի ուսումնասիրությունից պարզ է դառնում, որ այն ունի հայեցակարգային բնույթ, ուստի Նախագիծն անհրա​ժեշտ է ներկայացնել ՀՀ կառավարության արձանա​գրային որոշման տեսքով:
	Ընդունվել է: Կատարվել է համապատասխան փոփոխություն:
	Նախագիծը ներկայացվել է որպես ՀՀ կառավարության արձանագրային որոշում:


	
	· Առաջարկում ենք խմբագրել Ծրագրի 7, 8 և 10-րդ կետերով ներկայացված հիմնավորումները, քանի որ գյուղատնտեսությունում ձևավորված ներկա իրավի​ճա​կը չի ենթադրում պետական հովանավորչական քաղա​քականության անհրաժեշտություն, ավելին, այն ներկա​յումս կունենա հակառակ ազդեցություն` կնվա​զեցնի տնտեսվարողների գործունեության արդյունա​վե​տու​թյունը և մրցակցային կարողությունները: Բացի այդ, պետական նպատակային ծրագիրը չի կարող լինել տնտեսվարողների հիմնական և շրջանառու միջոցների ձևավորման միակ աղբյուրը, այն կարող է միայն կար​ճաժամկետ փուլում օժանդակել գյուղա​տնտե​սության բնա​​գավառում գործունեություն իրա​կանացնող տնտես​վարողներին: Ուստի Ծրագրում նման մտքեր արտացոլելը գտնում ենք ոչ նպատա​կա​հարմար:

	Ընդունվել է: Կատարվել է համապատասխան փոփոխություն:
	Նախագծի 7, 8, 10-րդ կետերը խմբագրվել են հետևյալ բովանդակությամբ`

7. 
Գյուղատնտեսության առանձ​​նահատկություններով և գործունեության բարդ պայ​ման​ներով պայմանավորված` առև​տրա​յին բանկերի կողմից առա​ջարկ​վող վարկավորման պայ​ման​ները մատչելի չեն գյուղա​տնտեսությունում տնտե​սա​վա​րող​ների համար: Հե​տևաբար ան​հրաժեշտություն է դառնում որո​շակի փուլում գյու​ղատնտե​սա​կան վարկերի մատ​չելիության բարձրացմանն ուղղված նպա​տա​կային ծրա​գրերի իրականա​ցումը, որի  արդյունքում նախա​դրյալ​ներ կստեղծվեն գյուղա​տնտե​սու​թյու​նում տնտե​սավա​րողների կարո​​ղու​թյունների ընդ​լայն​ման, արտա​դրության ծա​վալ​​ների ավելացման համար։ 



	
	
	
	8. Գյուղատնտեսական մթերք​​ների արտադրության, մթեր​ման, վերամշակման և հա​ջորդ տար​վա գյուղատնտե​սա​կան աշխա​տանքների նախա​պատ​​​րաստ​ման, արտադրա​կան կարողու​թյուն​ների ընդլայնման, նոր ար​դիական տեխնոլոգիա​նե​րի կի​րառ​ման  հա​մար գյուղա​տնտե​​սու​​թյունում տնտեսավա​րող​նե​րին խիստ անհրաժեշտ է ունե​նալ բավարար հիմնական և շրջա​նառու միջոցներ, որի կա​րևո​րագույն աղբյուրներից մեկը կա​րող է հանդիսանալ նաև տո​կո​սադրույքների սուբսիդա​վոր​մամբ մատչելի նպատակային վար​կերի տրամադրումը:

10. Գյուղատնտեսության զար​գացման համար, որոշակի փու​լում, կարևորվում է վարկա​վոր​ման նպատակային ծրագրերի մեխանիզմների վերանայմամբ նպաստել՝

	
	
	
	1) վարկերի մատչելիության բար​ձրացմանը,
2) տնտեսությունների խոշո​րաց​​մանը, արդիական տեխնո​լոգիա​նե​րի ներդրմանը, տնտե​սավա​րող​ների ուսուցմանը:

	
	· Ծրագրի 12-րդ կետից` «վարկավորման մատ​չելիության մակարդակի բարձրացումը» նպատակն առաջարկում ենք հանել, հաշվի առնելով, որ Ծրագրի գլխավոր նպատակը պետք է լինի գյուղատնտեսության արդյունավետության բարձրացումը: Առաջարկում ենք նաև Ծրագրից հանել 11-րդ կետը:


	Ընդունվել է: Կատարվել է համապատասխան փոփոխություն:
	Նախագծի 11-րդ կետը հանվել է, 12-րդ կետը խմբագրվել է հետևյալ բովան​դա​կությամբ`        « Ծրագրի հիմնական նպա​տակն է` հանրապետության ագրոպա​րե​նային ոլորտում զբաղ​ված ֆի​զիկական և իրա​վաբանական ան​ձանց տրամադրվող վարկերի տոկոսա​դրույքների մասնակի սուբսիդա​վորման, վարկավոր​ման պայմանների բարելավման մի​​ջո​ցով նպաստել տնտեսա​վա​րողների կարողությունների ընդ​լայնմանը, արդիական տեխնոլո​գիա​ների ներդրմանը, գյուղա​տնտես​ության արդյունավե​տու​թյան բարձրացմանը:

	
	· ՀՀ կառավարության 06.07.2017թ. «Հայաստանի Հանրապետության 2018-2020 թվականների պետա​կան միջնաժամկետ ծախսերի ծրագիրը հաստատելու մասին» N 818-Ն որոշմամբ, բացի Նախագծով հաս​տատ​վող Ծրագրից, գյուղատնտեսության ոլորտի հա​մար նախատեսվել են ևս մի քանի վարկերի տոկո​սա​դրույքների սուբսիդավորման և պետական աջակ​ցու​թյան ծրագրեր (կաթիլային ոռոգման համակարգերի ներ​դրման, հակակարկտային ցանցերի ներդրման, ինտենսիվ այգիների հիմնման համար և այլ ծրագրեր): Այդ կապակցությամբ հայտնում ենք, որ Ծրագրում անդրադարձ չի կատարվել` արդյոք վերոնշյալ սուբսի​դա​վորման կամ պետական աջակցության ծրագրերի մասնակիցները կարող են հանդիսանալ նաև Ծրագրի մասնակիցներ` և´ Ծրագրի, և´ սուբսիդավորման կամ պե​տական աջակցության ծրա​գրի շրջանակներում միև​նույն նպատակի իրականացման համար:  
	Ընդունվել է: Կատարվել է համապատասխան լրացում:
	Նախագծի 13-րդ կետից հետո լրացվել է նոր 14-րդ կետը հե​տևյալ բովան​դա​կու​թյամբ`    «14. Ծրագրին չեն կա​րող մաս​նակ​ցել Հայաստանի Հան​րա​պե​տության 2018-2020 թվա​կան​ների պետական միջնա​ժամկետ ծախսերի ծրագրերով նախա​տես​​ված այլ վարկերի տոկոսա​դրույք​ների սուբսի​դա​վորմամբ իրա​կանացվող` կա​թիլային ոռոգ​​ման համակար​գերի ներ​դրման, հակակար​կտային ցան​ցերի ներդրման, ինտենսիվ այ​գի​​ների հիմնման պետական աջակ​​ցության ծրա​գ​​​րերի շահառու տնտեսա​վա​րողները` հաշվի առ​նելով այն, որ նշված ծրագրերի իրա​կա​նացման նպատակով վարկե​րի տոկոսադրույքների սուբ​սի​դա​վորման համար պե​տական բյուջեով նախա​տեսված են այլ միջոցներ: Նշված պետական

	
	
	
	աջակ​ցության ծրագրերի շահա-ռուները կարող են հանդիսանալ սույն Ծրագրի մասնակիցներ վե​րը նշված կոնկրետ ծրագ​րե​րի շրջանակներից դուրս ծրագ​րե​րի իրականացման համար, եթե այդ տնտեսավարողները բա​վա​րա​րում են Ֆինանսական կառույցի պայմանները: »:

	
	· Նախագծի 2-րդ կետով նախատեսվում է ուժը կորցրած ճանաչել ՀՀ կառավարության 2011 թվականի մարտի 31-ի N 349-Ն որոշման 4-րդ կետի 1-ի ենթա​կետը: Այս առումով անհրաժեշտ է նկատի ունենալ, որ մինչև Նախագծով ներկայացված ծրագրի հիման վրա սուբսիդավորման նոր կարգի ընդունումը ՀՀ կառա​վարության 2011 թվականի մարտի 31-ի N 349-Ն որոշ​ման 4-րդ կետի 1-ի ենթակետով հաստատված գյու​ղա​տնտեսության ոլորտին տրամա​դրվող վարկերի տո​կոսդրույքների սուբսիդավորման կարգն ուժը կորցրած ճանաչելու դեպքում նշված հարաբերությունները կար​գավորող իրավական ակտի բացակայությունը կարող է հանգեցնել իրավական բացի:
	Ընդունվել է: Կատարվել է համապատասխան փոփոխություն:
	Որոշման նախագծից հանվել է 2-րդ կետը:

	
	· Համաձայն Ծրագրի 15-րդ կետի 4-րդ և 5-րդ են​թակետերի` սուբսիդավորման են ենթակա ՀՀ դրամով, մինչև 2 տարի (ներդրումների կառուցվածքում շրջանառու միջոցների տեսակարար կշիռը 30 %-ից ավելին կազմելու դեպքում) և մինչև 5 տարի (հիմ​նա​կան միջոցների 70% և ավելին կազմելու դեպքում)  մար​ման ժամկետով, տարեկան 14 տոկոս տոկո​սա​դրույքով, 3-10 մլն դրամ գումարի սահման​ներում տրա​մա​դրված վարկերը: Հաշվի առնելով, որ նախա​տես​վում է սուբսիդավորել Ծրագրի շրջանակում տրամա​դրված վարկերի 9-11%-ը, գտնում ենք, որ առևտրային վարկերի տոկոսների չափից ավելի սուբսիդավորումը կարող է իրական հատվածից ներդրումների արտա​մղման ռիսկ առաջացնել: Ուստի սուբսիդավորման ար​դյունքում տրամադրված վարկի տոկոսադրույքը ցան​կա​լի է, որ առնվազն ցածր չլինի տվյալ ժամանա​կա​հատ​վածում պետական կարճաժամկետ պարտատոմսի եկամտաբերության մակարդակից: Ավելին փորձը ցույց է տալիս որ գյուղատնտեսության ոլորտին ուղղվող փոքր վարկերը հիմնականում սպառողական բնույթի վարկեր են: Հետևաբար եթե կառավարության կողմից չի հատկանշվում գյուղատնտեսության ոլորտի արտա​դրողականության բարձրացմանն ուղղվածու​թյու​նը 
	Ընդունելի է: Սակայն հարկ ենք համարում նշել, որ նոր ծրագիրը նպա​տակ ունի տրամա​դրել ոչ թե սպառո​ղա​կան վարկեր, այլ ծրագրով ընդուն​ված չափանիշները, մասնավորապես վար​կի գումարի չափ` 3-10 մլն դրամ, մին​չև 5 տա​րի վար​կա​վորման ժամկետ, վարկա​ռուների պար​տա​դիր ուսու​ցում, նպա​տակա​ուղղված են գյուղա​ցի​ական տնտեսու​թյուն​ների խոշո​րացմանը, արդիա​կան տեխնոլոգիա​ների ներդրմանը: Ճիշտ է
	

	
	(օրինակ կաթիլային ոռոգմամբ կամ ինտեսնսիվ այգի​ների հիմնման գյուղատնտեսական ծրագրերը, որոնց համար թերևս արդարացված կարող է լինել հարկա​տու​ների միջոցների հաշվին աջակցության տրամա​դրում), ապա առաջարկվող մոտեցման ներքո հարկատուների միջոցների հաշվին վարկավորման սուբսի​դա​վորում, որը կուղղվի այլ նպատակներին կամ կլինի “սպառողական” բնույթի գտնում ենք ոչ նպատա​կա​հարմար:


	գյուղատնտեսու​թյան ոլորտի ար​դյունավետության բարձրացման համար կարևոր են համարվում ինտեն​սիվ այգիների հիմ​նումը, կաթիլային ոռոգումը, հակա​կար​կտային ցան​ցերը, սակայն ոլոր​տի զարգացման համար առկա են այլ բնագավառներ, որոնք պետական հովանավորչական քաղաքականության անհրաժեշտություն ունեն, մասնավ​ո​րա​պես` տոհմային անաս​նաբուծության զարգացումը, բու​սա​բուծությունում, անասնաբուծությու​-
	

	
	
	նում, գյուղա​տնտե​սական հում​քի վե​րա​մշակող արդյո​ւ​նաբերու​թյու​նում ար​​դիական տեխ​նոլոգիաների ներ​դրումը, մաս​նա​վո​րապես` կաթի հա​վաքման, պահ​պան​ման, սառեց​ման ագ​րեգատների, վե​րա​մշակման սար​քավորումների, անաս​նապահական ֆերմաներում կի​րառվող սարքավո​րումների, որոնց ներ​դրումը իրա​տեսա​կան է հա​մարվում ծրագրով նախա​տես​վող վար​կերով, որը իրա​կանում սպա​ռո​ղա​կան բնույթ չի կրի,
	

	
	
	այն որոշակիորեն կնպաստի գյուղա​տնտեսության արդյունաբերակա​նացմանը:
	

	
	· Անհասկանալի է, թե Ծրագրի 15-րդ կետի 4-րդ են​թա​կետի առաջին նախադասության վերջում բովան​դա​կային առումով ինչ նպատակով են գրված «Գյուղա​տնտեսության զարգացման հիմնադրամը (այսուհետ` Հիմնադրամ):» բառերը: 


	Ընդունվել է: Կատարվել է համապատասխան փոփոխություն:
	Նախագծի 15-րդ կետի 4-րդ ենթակետից հանվել է «Գյուղա​տնտեսության զարգացման հիմ​նադրամը (այսուհետ` Հիմ​նա​դրամ):» բառերը:

	
	· Ծրագրի 15-րդ կետի 7-րդ ենթակետով առաջար​կում ենք  հստակ սահմանել ինչպես տոկոսա​դրույքի, այնպես էլ մայր գումարի համար արտոնյալ ժամկետի  առավելագույն շեմ, որպեսզի պետությունը չշարունակի սուբսիդավորել չմարվող վարկերը:
	Ընդունվել է: Կատարվել է համապատասխան փոփոխություն:
	Ծրագրի նախագծի 15-րդ կետի 7-րդ ենթակետը գրվել է հետևյալ խմբագրությամբ. 
« 7) ինչպես տոկոսադրույքի, այնպես էլ մայր գումարի համար ֆինանսական կառույցի կողմից կարող է սահմանվել արտոնյալ ժամկետ առավելագույնը 12 ամիս.»:

	
	· Ծրագրի 15-րդ կետի 9-րդ ենթակետում նշվում է, որ սուբսիդավորվող վարկերի տրամադրման նախա​պայման է համարվում հիմնադրամի կողմից տնտեսա​վարողների նախնական ուսուցումը և հավաստագրի տրամադրումը, մինչդեռ Ծրագրում հստակեցված չեն վերոնշյալ նախապայմանի իրականացման մեխանիզմ​ները (մասնավորապես, արդյոք ֆինանսական կա​ռույ​ցի դրական եզրակացությունից հետո է իրականաց​վե​լու ուսուցումը և հավաստագրի տրամադրումը, ֆինան​սական կառույցը վարկավորման հայտերն ընդունելու է միայն հավաստագրի առկայության դեպքում, ինչ մի​ջոց​ների հաշվին են իրականացվելու և այլն): Ավելին, գտնում ենք, որ Ծրագրի 10-րդ կետի 2-րդ և 15-րդ կե​տի 9-րդ ենթակետերով նշված ուսուցման գործընթացը պետք է իրականացվի դրամաշնորհների միջոցով, այլ ոչ թե վարկային միջոցների:  
	Ընդունվել է: Կատարվել է համապատասխան փոփոխություն:
	Նախագծի 15-րդ կետի 9-րդ ենթակետը շարադրվել է հետև​յալ բովան​դա​կու​թյամբ` «9) ֆի​նան​սական կառույցի համար սուբսիդավորվող վարկերի տրա​մադրման հայտի ընդունման, քննարկման և վարկի տրա​մա​դրման նախապայման է համար​վում Հիմնադրամի կողմից տնտե​​սավարողներին տրամա​դրված հավաստագիրը: Հավաս​տագրի տրամադրման կարգը սահմանվում է Հայաստանի Հան​րապետության գյուղա​տնտե​ս​ության նախարարի հրամա​նով»:

	
	· Համաձայն Ծրագրի 16-րդ կետի 6-րդ ենթա​կե​տի` վարկառուի կողմից վարկի ոչ նպատակային օգ​տա​գործման և կեղծ տեղե​կատվություն տրամադրելու դեպքերում մինչ այդ պահը տրամադրված սուբ​սիդա​վոր​ման գումարը ենթակա է վերադարձման (սուբսի​դա​վորված գումարի վերադար​ձը ԳՖԿ-ին իրակա​նաց​նում է Ֆինանսական կառույցը): Առաջարկում ենք պարզաբանել, թե ում միջոցների հաշվին է մարվելու սուբսիդավորման գումարը, ինչպես նաև սահմանել գումարի ետ վերադարձման  հստակ ժամկետ: 

	Ընդունվել է:
Կատարվել է համապատասխան լրացում:
	Ծրագրի նախագծի 16-րդ կետի 6-րդ ենթակետը գրվել է հետևյալ խմբագրությամբ` 
«6) վարկառուի կողմից վարկի ոչ նպատակային օգտագործ​ման և կեղծ տեղե​կատվություն տրամադրելու դեպքերում մինչ այդ պահը տրամադրված սուբ​սիդավորման գումարը ենթա​կա է վերադարձման (սուբսի​դա​վորված գումարի վերա​դար​ձը Գյուղական ֆինանսավոր​ման կառույցին իրականացնում է Ֆինանսական կառույցը եռամ​սյա ժամկետում): Ֆինան​սական կառույցը իրավասու է սուբսիդավորման գումարը պա​հան​ջել վարկառուից: Վերը նշված դեպքերում վարկի սուբ​սիդավորումը դա​դա​րեցվում է տվյալ վարկի մար​ման ժամա​նա​կացույցով սահմ​անված վար​կի նախորդ մարման օր​վանից սկսած:



	
	· Ծրագրի 26-րդ կետում «2018-2021» թվականները ան​հրա​ժեշտ է փոխարինել «2018-2020» թվական​ներով, 27-րդ կետից անհրաժեշտ է հանել «և 2021 թվականին` 9341.8 մլն դրամ» բառերը, իսկ 2018-2020 թվական​նե​րի համար նախատեսվող մայր գումարի չափը յուրա​քանչյուր տարվա համար առանձին նախատեսելու փոխարեն` նախատեսել 2018-2020 թվականների համար ընդհանուր միջինացված չափով: 
	Ընդունվել է:

Կատարվել է համապատասխան փոփոխություն:
	Նախագծի 26-րդ կետում ««2018-2021» թվականների» փո​խարեն գրվել է ««2018-2020» թվականներ»:

Նախագծի 27-րդ կետը շարա​դրվել է հետևյալ խմբագրու​թյամբ` «27. Ծրագրի պայման​ներով նախատեսվում է 2017 թվականի երկրորդ կիսամյա​կում տրամադրել 7.5 մլրդ դրա​մի վարկեր: Մայր գումարի չա​փը 2018-2020 թվականներին տարեկան միջին հաշվով կկազ​մի  9632.4 մլն դրամ (մայր գու​մարի, սուբսիդավոր​վող տո​կոսա​​դրույքի գումարի հաշվ​ար​կի արդյունքները կցվում են):

	
	· Միաժամանակ անհրաժեշտ է հանել նաև 28-րդ կետը (Ծրագրի համար պահանջվող գումարը տվյալ տարվա «Հայաստանի Հանրապետության պետական բյուջեի մասին» ՀՀ օրենքն ընդունելուց հետո փոխանցվում է ԳՖԿ-ի հատուկ հաշվին), քանի որ ՀՀ պետական բյուջեից հատկացումները ՀՀ կառավարության կողմից հաստատվում են եռամսյակային կտրվածքով (աճողական) և կատարվում են բյուջետային և գնումների օրենսդրությամբ սահմանված կարգով:
	Ընդունվել է:

Կատարվել է համապատասխան փոփոխություն:
	Նախագծի 28-րդ կետը շարա​դրվել է հետևյալ խմբագրու​թյամբ` «28. Ծրագրի համար պահանջվող գումարը տվյալ տարվա «Հայաստանի Հանրա​պե​տության պետական բյուջեի մասին» ՀՀ օրենքն ընդունելուց հետո եռամսյա պարբերա​կա​նու​թյամբ փոխանցվում է Գյու​ղական ֆինանսավորման կա​ռույ​ցի հատուկ հաշվին` ՀՀ կառավարության կողմից հաս​տատված չափաքանակնե​րով:»:

	ՀՀ արդարադատության նախարարություն (նախարարի ժամանակավոր պաշտոնակատարի 22.08.2017թ.                      N 04/14846-17

գրու​​թյուն)
	1. «Գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագրին հավանություն տալու մասին» Հայաստանի Հանրապետության կառավարության արձանա​գ​րային որոշման նախագծի նախաբանում անհրա​ժեշտ է նշել Հայաստանի Հանրապետության կառա​վարության 2017 թվականի հունիսի 19-ի N 646-Ա որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 43-րդ հոդվածի պահանջները: Նույն դիտողությունը վերաբերում է նախագծի հավելվածի 3-րդ կետի Հայաստանի Հանրապետության կառա​վարու​թյան 2015 թվականի փետրվարի 19-ի N 139-Ն որոշմանը:
	Ընդունվել է:

Կատարվել է համապատասխան փոփոխություն:
	Որոշման նախագծի նախա​բանում և նախագծի հավել​վածի 3-րդ կետում նշվել են Հայաստանի Հանրապետու​թյան կառա​վարության համա​պատասխան որոշումների կրճատ անվանումները:

	
	2. Նախագծի հավելվածի 2-րդ կետում «2008 թվա​կանին Հայաստանի Հանրապետության կառա​վա​րության N 706-Ն որոշմամբ ընդունվել էր» բա​ռերն անհրաժեշտ է փոխարինել «Հայաստանի Հանրա​պետության կառավարության 2008 թվականի հունի​սի 12-ի N 706-Ն որոշմամբ հաստատվել էր» բառե​րով` նկատի ունենալով Հայաստանի Հանրապե​տու​թյան կառավարության 2008 թվականի հունիսի 12-ի N 706-Ն որոշման դրույթները:
	Ընդունվել է:

Կատարվել է համապատասխան փոփոխություն:
	«2008 թվա​կանին Հայաստա​նի Հանրապետության կառա​վա​րության N 706-Ն որոշմամբ ընդունվել էր» բա​ռերն փո​խա​րինվել են «Հայաստանի Հան​րա​պետության կառավա​րու​թյան 2008 թվականի հունի​սի 12-ի N 706-Ն որոշմամբ հաս​տատվել էր» բառե​րով:

	
	3. Նախագծի հավելվածի 15-րդ կետի 9-րդ ենթակետում սահմանվում է, որ Հիմնադրամի կող​մից տնտեսավարողներին տրամադրված հավաս​տագրի տրամադրման կարգը սահմանվում է Հայաստանի Հանրապետության գյուղատնտե​սու​թյան նախարարի հրամանով: Այս առումով անհրա​ժեշտ է նկատի ունենալ ՀՀ Սահմանադրության 6-րդ հոդվածի 2-րդ մասի պահանջները, համաձայն որոնց` Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթա​օրենսդրական նորմատիվ իրավական ակտեր: Նույն դիտողությունը վերաբերում է նաև հավելվածի 20-րդ կետի դրույթներին:
	Ընդունվել է:

Կատարվել է համապատասխան փոփոխություն:
	Հավելվածի 15-րդ կետի 9-րդ ենթակետից հանվել է Հավաս​տագրի տրման կարգի սահ​մանման վերաբերյալ դրույթը:
Հավելվածի 20-րդ կետից հան​վել է հաշվետվության ձևի հաս​տատման վերաբերյալ դրույթը, որի փոխարեն սահմանվել է այն հիմնական տեղեկատվու​թյունը, որը պետք է ներառվի հաշվե​տվու​​թյան մեջ:



	
	4. Նախագծի հավելվածի 15-րդ կետի 15-րդ ենթա​կետի համաձայն` գյուղական ֆինանսավորման կառույցը պարտավոր է հայտը ստանալուց տասը աշխատանքային օրվա ընթացքում բավարարել այն և վարկի տոկոսադրույքի սուբսիդավորման գումարը փոխանցել ֆինանսական կառույցի համապա​տաս​խան հաշվին, եթե հայտը բավարարում է ծրագրի պահանջներին: Այս առումով գտնում ենք, որ հավելվածում անհրաժեշտ է նախատեսել հայտի մերժմանը վերաբերյալ դրույթներ, ինչպես նաև ֆինանսական կառույցի կողմից ներկայացված հայտի մերժման մասին վերջիններիս հայտնելու ժամկետների վերաբերյալ դրույթներ:
	Ընդունվել է:

Կատարվել է համապատասխան փոփոխություն:
	Նախագծի հավելվածի 15-րդ կետի 15-րդ ենթա​կետում լրացվել են հայտի մերժման վերաբերյալ դրույթներ:

	
	5. Հավելվածի 16-րդ կետի 2-րդ ենթակետի «համաձայն 1999 թվականի ապրիլի 23-ին Հայաստանի Հանրապետության կենտրոնական բանկի կողմից հավանության արժանացած և 1999 թվականի հունիսի 4-ին Հայաստանի Հանրապե​տության ֆինանսների և էկոնոմիկայի նախարա​րության կողմից հաստատված «ՀՀ տարածքում» բառերն անհրաժեշտ է փոխարինել «համաձայն Հայաստանի Հանրապետության կենտրոնական բանկի խորհրդի 1999 թվականի ապրիլի 23-ի թիվ 63 որոշմամբ հավանության արժանացած «Հայաս​տանի Հանրապետության տարածքում» բառերով` նկատի ունենալով Հայաստանի Հանրապետության կենտրոնական բանկի խորհրդի 1999 թվականի ապրիլի 23-ի թիվ 63 որոշման դրույթները:
	Ընդունվել է:

Կատարվել է համապատասխան փոփոխություն:
	«համաձայն 1999 թվականի ապրիլի 23-ին Հայաստանի Հանրապետության կենտրո​նական բանկի կողմից հա​վանության արժանացած և 1999 թվականի հունիսի 4-ին Հայաստանի Հանրապե​տու​թյան ֆինանսների և էկոնո​մի​կայի նախարա​րության կողմից հաստատված «ՀՀ տարած​քում» բառերն փոխարինվել են «համաձայն Հայաստանի Հանրապետության կենտրո​նական բանկի խորհրդի 1999 թվականի ապրիլի 23-ի թիվ 63 որոշմամբ հավանության արժա​նացած «Հայաս​տանի Հանրապետության տարած​քում» բառերով:

	
	6. Նախագծին կից ներկայացված «Ծրագրի իրա​կանացման համար պահանջվող մայր գումարի և սուբսիդավորվող տոկոսադրույքի գումարի հաշ​վարկի արդյունքները» անհրաժեշտ է ներկայացնել աղյուսակի ձևով` իսկ նախագծի հավելվածի համապատասխան կետը պետք է հղում պարունակի այդ աղյուսակին` նկատի ունենալով «Իրավական ակտերի մասին» ՀՀ օրենքի 37-րդ հոդվածի պահանջները:
	Ընդունվել է:

Կատարվել է համապատասխան փոփոխություն:
	«Ծրագրի իրա​կանացման հա​մար պահանջվող մայր գու​մարի և սուբսիդավորվող տո​կոսադրույքի գումարի հաշ​վարկի արդյունքները» ներ​կայացվել են աղյուսակի ձևով` իսկ նախագծի հավելվածի    27-րդ կետում հղում է արվել այդ աղյուսակին:


23

